
SENDI EKINTZAK
EGITARAU OPAROA
PRESTATU DU
IBARRA  Otsailaren 7an, larunbata, Elkartearen Eguna antolatu dute;
besteak beste, ume jolasak, krosa eta txiriaren irekiera egingo dute 6

Sendi Ekintza elkarteko kideak krosaren kartela eskuetan dutela. R. CALVO

Manifestaziora
deitu dute Pello
Odriozolaren
egoera salatzeko
TOLOSA  Igandean izango da, Triangulotik
abiatuta, 19:00etan; postalak bidali ahalko dira 3

Areson eta San Blas
auzoan jaietan
murgiltzeko prest 
JAIAK  Leitzako Ihoteen ostean, Aresoren txanda
da orain; San Blas jaiak ere etzi hasiko dira 3 /7

JESUS ARTETXE
BILADI ELKARTEKO KIDEA

«Israelgo 
estatua ez dut
errekonozitzen,
terrorista eta
arrazista baita»
TOLOSA  Palestinaren aldeko
mozioa onartu du Udalak 2 A. IMAZ

WWW.TOLOSALDEKOHITZA.INFO›

›› SUKALDEKO OLIOA BILTZEA ERRAZAGOA 
Abaltzisketa, Altzo, Larraul, eta Bedaion edukiontzi laranjak jarri ditu Tolosaldeko Mankomunitateak › 4

Osteguna
2009-01-29

VII.URTEA 1.615.ZENBAKIA
ESKUALDEKO EGUNKARIA



Herenegun iluntzean egindako Osoko Bilkuran onartu zuten Palestinaren aldeko mozioa Udal ordezkariek. I. TERRADILLOS

Palestinaren
aldeko mozioa
onartu du
Udalbatzak
Politika›› Herenegungo Bilkuran, «israeldarren
okupazioaren eta palestinar herriaren
genozidioaren kontrako testua» babestu zuten.

ESTI EZEIZA

«Israeldarren okupazioaren eta
palestinar herriaren genozidioa-
ren kontrako mozioa» onartu zu-
ten herenegun iluntzean burutu-
tako Osoko Bilkuran. Gazako 
palestinar herriaren kontra israel-
darrek egin duten eraso bortitza-
ren aurrean, Tolosako Udalak sa-
latu zuen eraso hori eta adierazi,
«hilketa basati hori  beste ofentsiba
bat gehiago dela, egunero eta as-
palditik palestinar herria jasaten
ari den erasoei gehitzeko».

Udala Palestinaren alde
Herenegungo Osoko Bilkurak ez-
tabaidatutako mozioak EAJ eta
EA-ren aldeko botoak jaso zituen.
PSE-EE eta PP alderdiek berriz,
mozio alternatibo bat egitea pro-
posatu zuten. Bilkuran parte hartu

zuten ere ezker abertzaleko or-
dezkariek eta Biladi elkartekoek.
Hauek ere babesa eman ziotelarik
batzarrera aurkeztutako testuari.

Thamer Birawi, Tolosan bizi
den palestinarrak ere parte hartu
zuen bilkuran eta bertan adierazi
zuen, testua onartzen zuela, eta
arazo nagusia israeldarrek buru-
tutako okupazioa dela. «Irtenbi-
dea okupazioaren ejerzitoak, Isra-
elenak, palestinarren lurretatik
alde egitea da» gaineratu zuen.
Bestalde, azaldu zuen, nazioarte-
ko legediak dioela, lurralde okupa-
tuak direla eta Israelek utzi egin
behar dituela».

Biladi, Palestinaren aldeko el-
karteko kide den Jesus Artetxek
hartu zuen hitza ondoren, eta ho-
nek Espainiako Gobernuaren ja-
rrera salatu zuen. Azkenik, Antton

Izagirre ezker abertzaleko kidea
mintzatu zen, eta honek ere ontzat
eman zuen mozioa. Bere ustetan
garrantzitsua da horrelako mozio
bat onartzea, bere independentzia
lortzeko borrokan ari den lurralde
batean.

Alderdi Popularreko Udal or-
dezkari den Anjel Yañezek mozio
alternatibo bat jarri zuen mahai
gainean, eta Oscar Renedo, PSE-
EEkoak bide hau egokiagoa zela
adierazi zuen. Azkenik, Onintza
Lasa, EAko zinegotzia mintzatu
zen, eta elkartasuna adierazi zion
palestinar herriari, bat egin zuen,
mozioarekin. Gauza bera egin
zuen EAJ alderdiaren ordezkari
eta Tolosako alkate den Jokin Bil-
darratzek.

Mozioaren ardatzak
Mozioan bost puntu nabarmen-
tzen ziren. Alde batetik, exijitzen
dute berehala geratzea israelda-
rren eraso militarra Gazan eta
1967az geroztik okupatu dituzten
lurraldeetatik ateratzea inolako
baldintzarik gabe. Bestalde, erre-
klamatzen dute Palestinako estatu
subirano eta independentea onar-
tzea.

Zazpi milioitik gorako palesti-
nar errefuxiatuen arazoari kon-
ponbide zuzen, duin eta behin be-
tikoa ematea aldarrikatzen dute
idatzian. Euren herrira itzultzeko
eskubidea onartua izan dadin, in-
demnizazioak ordainduz eta pre-
soak askatuz. 

Idatzian salatzen da ere, nazio-

arteko komunitatearen pasibota-
sun edo konplizitatea, Estatu Ba-
tuetatik hasi eta Europar Batasu-
neraino, eta arabiar erregimen
gehientsuena. 

Azkenik, mozioan exijitzen die-
te euskal gobernu, legebiltzar eta
foru parlamentuei argi eta  garbi
gaitzestea Israelgo Gobernuaren
jarduerak . Honekin batera, eska-
tzen diete, era guztietako harre-
manak etetea «gobernu genozida»
horrekin.

Bestetik, mozioarekin elkarta-
suna adierazten zaio palestinar he-
rriari bere sufrimendu eta borro-
kan, eta konpromisoa aldarrikatu,
eskuetan duten guztia egiteko, jus-
tiziako bakea lortzeko Ekialde Er-
tainean.

«Israelgo estatua ez dut errekonozitzen,
estatu terrorista eta arrazista baita»
JESUS ARTETXE › Biladi elkarteko kidea

Errepresioa ›› Israelen
politika guztia, bonba
atomikoaren inguruan
dagoela salatzen du 
Biladi elkarteko kideak.

E. EZEIZA

Biladi, Palestinaren aldeko elkar-
teko kide da Jesus Artetxe. Aspal-
ditik du harremana herrialde ho-
nekin, izan ere, bere esanetan,
«euskalduna bai, baina palestina-
rra ere banaiz». Herenegun aur-
keztutako mozioaren inguruan,
eta egungo egoeraz mintzatu da.
Zer suposatzen du horrelako mo-
zio bat onartzeak?
Guretzat oso garrantzitsua da.
Hau onartzea ez baita herritarren
aurrean ongi geratzeko izan, bai-
zik eta, denen aurrean konprome-
zu bat hartu duela agertzeko. Hau
ez da gauza isolatu bat, joan den
martxotik ikusten zen bazetorrela.  
Zeintzuk dira israeldarren intere-
sak, Palestinaren okupazioaren
aurrean?

Interes asko daude, baina aipatzen
ez denetako bat da, Gazan gasa da-
goela. Hala, israeldar ejerzitoak
euskarri ekonomiko garrantzitsu
bat dauka. 
Nazioartean ere ez da konponbi-
derik aurkitzen.
Israelek ez ditu betetzen Nazio Ba-
tuen Erakundeak emandako erre-
soluzioak. 64 dira, eta sistematiko-
ki ez dituzte betetzen. Horren

arrazoia da bonba atomikoa duela
da. Egun 300-400 buru nuklear
daude Israelen, eta horietatik tira-
men luzeko 60 misil inguru Euro-
para begira dituzte. Hori dela eta,
Europak beldurra die. Gainera, na-
zioartean, toki eta herrialde estra-
tegikoetan kokatuta daude, eta
kanpotik egiten dute lana. Dena
kontrolatzen dute, okupazioa au-
rrera eramateko. 

Beraz, hauek ere gatazkak jarrai-
tzea nahi dute?
Gerra negozioa da. Armen sal-
mentak diru asko ematen du. Esa-
terako, Valladolid inguruan, Israe-
lentzako hegazkin bat eraikitzen
ari da. Eta azken batean, hau ere di-
rua da.Bestalde espainiar militar
ugari daude egun ere Gazan, bo-
rrokan.
Nola ikusten duzu etorkizuna?
Orain gertatzen ari dela gelditu be-
harra dago, erokeria bat baita. Bes-
tela ez da etorkizunik egongo. Isra-
el estatu artifiziala dela esan daite-
ke, lurraldeak okupatuz eraikitzen
ari dena. Gainera, terrorismoaren
bitartez garbiketa etnikoa ari da
egiten, oso arrazistak baitira.  
Orain, Hamasek su-etena eskaini
dio Israeli, zer gertatuko dela uste
duzu?
Hamasek beti esan izan duena da,
Gazarako bideak irekita egon be-
har duela, bai garraiobideek, baita
han bizi direnek ere. Hauteskun-
deen aurretik ere gauza bera alda-
rrikatzen zuen. Ordurako itota
baitzuen Israelek Palestina. Oso

zaila da Gazan sartzea, nik nero-
nek ere arazoak izan nituen. Gai-
nera, sartuz gero ere, ia ezinezkoa
da ateratzea. Hamasek eskatzen
duen gauza bakarra hori da, aska-
tasunez mugitu ahal izatea. Bestal-
de, askok diote, Hamas izan zela
aurreko su-etena hautsi zuena,
baina ez da horrela, israeldar ejer-
ziotoa palestinar arrantzaleak era-
sotzen hasia baitzegoen ordurako.
Palestinarrak defendatu besterik
ez dira egiten, eta hori zilegia da.
Komunikabideetan ageri dena
baino gordinagoa al da benetako
egoera?
Bai, zalantzarik gabe. Hor dago
arazoa. Palestinan gertatzen ari
denaren %50a bakarrik kontatuko
balitz, hemengo jendea askozaz
ere gehiago mobilizatuko eta sen-
tsibilizatuko litzateke.  Bestalde,
jendeak ez daki benetako egoera
zein den, eta nondik datorren, ho-
rregatik, hau aldatu beharra dago.
Bakarrik, Israelgo parlamentuan
onartzen diren erresoluzioak he-
laraziko balituzte, jendea ohartu-
ko litzateke, benetan nolakoak di-
ren. Arrazistak dira beraien artean
ere.  Israelgo estatua ez dut erreko-
nozitzen, estatu terrorista eta arra-
zista baita. Bere politika guztia
arma atomikoaren jabezan oina-
rritua dago. Hau, Beershebako de-
sertuan kokatuta dagoen En Di-
monako zentral nuklearrean gara-
tua izan da.

ASIER IMAZ



Etzi emango diete hasiera 
San Blas auzoko jaiei

Jaiak ›› Datorren
asteartean izango da San
Blas Eguna; ordura arte,
askotariko ekitaldiak
antolatu dituzte.

ERREDAKZIOA

Etzi, larunbatean, hasiko dira San
Blas jaiak. Emendek arraun kirol
arraun elkarteak antolatu eta Uda-
lak lagunduriko jai hauek San Blas
auzoan ospatzen dira urtero urte-
ro, eta San Blas erroskilak erosteko
aukera izaten delako dira bereziak,
besteak beste.

Festa giroak asteartera arte

iraungo du, San Blas Egunera arte,
hain zuzen ere. Egun horretan ohi-
koa den moduan auzora jende
ugari gerturatzeko ohitura izaten
da, besteak beste, produktuak be-
deinkatzera, eta San Blas errroski-
lak dastatu eta erostera.

Tartean, ordea, hainbat ekital-
diz gozatzeko aukera izango dute
bai auzotarrek bai eta  gerturatzen
direnek ere. Horietatik, nabar-
mentzekoak dira Gipuzkoa maila-
ko toka lehiaketa, musika, dantza-
rien, trikitilarien eta bertsolarien
emanaldiak, aizkolarien saioak eta
disko festa. Giro polita, beraz, ziur-
taturik izango da San Blas auzoan,
datozen egunetan.

Uztailean egin zioten bisita tolosarrari, eta elkarretaratzea egin zuten.HITZA

Manifestazioa igandean, Pello
Odriozolaren egoera salatzeko
Politika ›› Triangulotik
abiatuko da 19:00etan;
ondoren, mahai bat jarriko
dute euskal presoei
postalak bidaltzeko.

ERREDAKZIOA

21 urte bete ziren atzo Pello Odrio-
zola euskal preso atxilotu zutene-
tik. Tolosako Amnistiaren Aldeko
Mugimenduak salatu duenez,
«kondena oso-osorik beteta duen
arren, preso mantentzen dute Es-
painiako Gobernuak ezarritako
espetxe politika kriminal horri
lege berriak asmatzen eta ezartzen
dizkiotelako». Hau salatzeko, ma-
nifestaziora deitu dute, igande ho-
netan, otsailaren 1ean, Triangulo-
tik abiatuta, 19:00etan.

Amnistiaren Aldeko Mugimen-
duak dioenez, «Espainiako eta
Frantziako Gobernuek epaitegien
zentralizatzeak eta lege aldaketak
burutu dituzte Euskal Preso Politi-
koen Kolektiboaren aurkako neu-
rri guztien kontrol osoa gober-
nuen esku egoteko, euskal preso
politikoen aurkako espetxe zigo-
rrak luzatzeko eta eskubide urra-
keta berriak burutzeko».

Hala, Parot doktrinarekin zigo-

rra betetzeko eta erredentzioak
zenbatzeko modu berri bat jarri
duela indarrean Auzitegi Gorenak
diote. «Horrela, kondena oso-oso-
rik bete ostean kaleratzear ziren
presoak espetxean mantendu nahi
dituzte, Pelloren kasuan bezala,
pasa den urteko uztailaren 2an ka-
leratua izan behar baitzen, eta
2018ko urtarrilaren 19ra arte luza-
tu diote».  Amnistiaren Aldeko
Mugimenduak esan bezala, «le-
hen, erredentzioak 30 urteko zigor
topetik kentzen ziren, baina, orain,
zigor bakoitzarengatik kenduko
dira, eta horretarako, zigorrak, ba-
nan bana, larrienetik arinenera,

beteko dira, tope horretara heldu
arte».

Igandean manifestazioa
«Hau guztia salatu asmoz», Tolo-
sako Amnistiaren Aldeko Mugi-
menduak igande honetarako, hau
da, otsailaren 1erako, manifesta-
ziora deitu ditu herritarrak. Hau
Tringulotik abiatuko da,
19:00etan. Ondoren, mahai bat ja-
rriko dute «euskal presoei, eta be-
reziki Pellori, postalak bidaltze-
ko». Bestalde, bihar, hileko azken
ostirala izaki, ohiko elkarretara-
tzeak egingo dituzte, eta postalak
bidaltzeko aukera ere izango da.

›› EGITARAUA

Urtarrilak 31, etzi
]12:00.Ume jolasak.
]16:00.Toka lehiaketa probin-
tziakoentzat.
]18:30-21:30.Disko festa.

Otsailak 1, igandea
]09:00.Diana Konponezinak
txarangarekin.
]11:00.Meza hildako auzoko eta
bazkideen alde.

]12:00.Amarozko dantzariak.
]12:30.Unai Otaño eta Angel
Arrospide aizkolarien saioa.
]13:00.Angel Mari Peñagarikano
eta Jesus Mari Irazu bertsolarien
saioa.
]18:00.Bertsolarien bigarren
saioa.
]18:30-21:30.Elustondo anai-
arrebak trikitilari taldearen ema-
naldia.

Otsailak 2, astelehena
]18:30-21:30.Disko festa.

Otsailak 3, asteartea
San Blas Eguna
]11:00.Meza Nagusia bertako
produktuen bedeinkapena eginez.
]12:30.Toka lehiaketa auzokoen-
tzat eta elkartekoentzat.
]18:00-21:30.Elustondo anai-
arrebak trikitilari taldearen saioa.

Aurten ere ume jokoekin hasiko dira jaiak etzi.ESTI EZEIZA



Sukaldeko olioa
biltzeko edukiontzi
laranjak jarri ditu
Mankomunitateak
Hondakinak ›› Oraingoz
Abaltzisketa, Altzo, Larraul
eta Bedaion jarri ditu
edukiontziak; laster 
Alkizan ere jarriko du.

ERREDAKZIOA

Tolosaldeko Mankomunitateak
edukiontzi laranjak jarri ditu hain-
bat herritan sukaldeko olioa jaso-
tzeko. Oraingoz Abaltzisketa, Al-
tzo, Larraul eta Bedaion jarri di-
tuzte edukiontziak eta aurki
jarriko dute Alkizan. Azken herri
honetan besteekin batera jartzeko
asmoa zuen Mankomunitateak,
baina atzeratu egin behar izan
dute leku egokia bilatu arte. 

Tolosaldeko Mankomunitate-
tik azaldu dutenez, furgoneta edo
puntu berde mugikorrarekin etxe-
ko olioaren bilketak ez zuen nahi

bezala funtzionatzen. Izan ere,
denbora gutxi egoten da herri ba-
koitzean eta herritarrentzat zaila
izaten da momentu horretan etxe-
ko olioa eramatea. Horregatik,
Mankomunitatetik proba bezala
edukiontzi laranjak jartzea eraba-
ki zuten zenbait herri txikitan. Ai-
patutako herriez gain, aurten beste
zenbait herritan ere edukiontzia
jartzeko asmoa dute. «Sukaldeko
olioa jasotzeko herritarrei  errazta-
sunak ematea da edukiontzi laran-
jak jartzearen helburua», azaldu
dute hondakinak kudeatzen di-
tuen erakundetik.

Erabilerarako oharrak
Edukiontzi laranjara bakarrik su-
kaldeko olioa bota daiteke. Beraz,
motorretako olioa ezin da bertan
sartu. Sukaldeko olioa plastikozko
ontzi itxi batean sartu behar da
edukiontzira. Beirazko ontzirik ez

sartzeko eskatzen dute Manko-
munitatetik, puskatzeko arriskua
baitago. 

Hainbat arrazoi daude sukalde-
ko olioa berziklatzeko, harraskatik
behera botatzea ingurumenaren-

tzako kaltegarria baita: ur zikinen
hodiak ixten ditu, arratoientzako
janaria da, ibaietako landaredia
akabatzen du eta ur araztegietan
arazoak sortzen ditu. 

Jasotako olioarekin biodiesela

deitzen den autoentzako erregaia
egiten da, Mankomunitatetik azal-
tzen dutenez. Erregai horren isur-
ketek gasolioarena baino kalte gu-
txiago eragiten dute eta gainera
biodegradagarria da.

Porrotarekin hasi du Lakunzak bigarren itzulia
Villabona ›› 7-4 galdu zuen
Aurrera de Vitoria
taldearen aurka; Urritzak
etxetik kanpo 3-4 irabazi
zion Umore Ona taldeari.

ERREDAKZIOA

Tranportes Lakunzak denboral-
diaren bigarren zatia hasi zuen au-
rreko asteburuan eta, tamalez, po-
rrotarekin itzuli zen etxera. Aurre-
ra de Vitoria taldearen aurka 7-4
galdu zuen. Partida beste behin bi-
llabonatarrak nagusitzen ari zirela
hasi zen, baina hutsegiteek marka-
gailua hutsean mantentzen zuten.
Halare, gasteiztarrek kontraeraso
batean lehenengo gola lortu zuten.

Egoera horrek ez zien Lakunza-

koei eragin handirik egin eta zen-
bait aukeren ondoren Sergiok ber-
dinketa lortzen zuen bigarren zu-
toinean zain zegoela. Horrek billa-
bonatarrak animatu zituen eta
beraiek hasi ziren jokoa jartzen,
gasteiztarrek kontraerasoa erabil-
tzen zuten  bitartean. Billabonata-
rren kontraeraso batean epaileak
ez zituen bi falta adierazi eta baloia
ostu ostean, Aurrerakoek biga-
rrengo gola sartu zuten. 2-1eko
markagailuarekin iritsi ziren atse-
denaldira. 

Bigarren zatian Lakunzakoak
hutsegiteak konpontzera atera zi-
ren, baina 15 segundora jaso zuten
hirugarrengo gola. Ezustean ha-
rrapatu zien gol horrek eta hurren-
go jokaldian, atezainaren hutsegi-
te baten ondorioz, gasteiztarren

aurrelariari parez pare iritsi zi-
tzaion baloia eta horrela iritsi zen
laugarren gola.  

Billabonatarrek atezain-jokala-
ria ateratzea erabaki zuten 11 mi-
nutu falta zirela eta hainbat jokaldi
eta baloia ondo mugituaz 5 eta 4ko
markagailura iritsi zien, Sinoe,
Hautsi eta Landerrek sartutako
golei esker. Jokoak berdina izaten
jarraitzen zuen, baina billabonata-
rren bi hutsegiteren ondoren, 
7-4ko azken emaitzara iritsi ziren.
Laugarren postuan daude Lakun-
zakoak.

Hurrengo partida etxean joka-
tuko dute Lakunzakoek. Etzi izan-
go da, hilak 31, Olaederra kirolde-
gian 16:00etan eta Kukuiaga Etxe-
barri talde gogorra izango dute
aurrean billabonatarrek.

Urritzaren garaipen zaila
Urritza Jatetxeak 3-4 irabazi zion
Goizuetako Umore Ona taldeari
lehenengo itzuliko azken parti-
dan. Ez zen norgehiagoka erreza
izan, kantxa egoera oso txarrean
baitzegoen. 

Partida ez zen batere ondo hasi
Urritzakoentzat, aurkariak aurre-
ratu baitziren markagailuan, az-
ken boladan ohikoa denez. Gol ho-
rrek ez zien minik eman, hortik gu-
txira Gari Garciak banakakoa egin
baitzuen estrategiazko jokaldi ba-
ten ondoren. Berdinketarekin, Jo-
seba Astiazaran kadete gaztearen
kalitatea azaldu zen eta gol aparta
lortu zuen, baloia eskuadratik sar-
tuz aurkari bat eserita utzi ondo-
ren. 1-2koarekin iritsi ziren atsede-
naldira.

Bigarren zatia hasi eta berehala,
etxekoek berdindu egin zuten
Urritzakoek defentsan egindako
hutsegite baten ondoren. Joko gu-
txiko minutu batzuen ondoren,
Ander Etxeberriak Urritza aurre-
ratu zuen markagailuan. Etxekoek
erdigunetik atera bezain laster, ba-
loia kendu zioten Urritzakoek eta
Aitor Gerrak hartu ondoren lauga-
rren gola lortzen zuen billabonata-
rrentzat. 

Goizuetarrei mina egin zien gol
horrek. Gainera, Joseba kadeteari
penalti egin zioten. Berak jaurti
zuen baina atezainak gelditu zuen.
Etxekoek azken gola sartu zuten
Urritzaren beste hutsegite batean.
Garaipen horrekin billabonata-
rrak sailkapeneko laugarren pos-
tuan gelditu dira.  

Abaltzisketan (ezkerrean) edukiontzi laranja besteen ondoan jarri dute eta Altzon (eskuinean) elizaren ondoan.HITZA

Edukiontzi laranaja Bedaion (ezkerrean) kaskoan dago eta Larraulen (eskuinean) frontoiaren ondoan.HITZA



Gipuzkoako Txapelketak sari banaketa.HITZA

Su-Berri elkartekoak Emakumea
Pilotari Irekian lehiatzeko prest
Pilota ›› Ane Arteaga eta
Maitane Aburuza eta
Ainhoa Garmendia eta
Oihana Garayalde bikoteek
hartuko dute parte bertan.

ERREDAKZIOA

Atsedenik gabe ari da Su-Berri pi-
lota elkarteko pilotariak txapelke-
ta ezberdinetan jokatzen. Astebu-
ru honetan ere Emakumea Pilotari
Irekiarekin hasiko dira, pasa den
asteburuan jokatu beharreko le-
hen jardunaldia bertan behera ge-
ratu baitzen ekaitz alertaren ondo-
ren. 

Txapelketa hau Gipuzkoako
Euskal Pilota Federazioak antola-
tzen du bigarren mailako pilota-
rientzat; kadete mailatik nagusi
maila bitartekoek parte hartu ahal
izango dute. Beraz, Su-Berriko pi-
lotariak ere animatu dira eta bi bi-
kotek parte hartuko dute: alde ba-
tetik, Ane Arteaga eta Maitane
Aburuza ariko dira eta bestetik
Ainhoa Garmendia eta Oihana Ga-
rayalde. 

Txapelketa honetan Gipuzkoa-
ko 13 bikote, Nafarroako 6 eta Ara-
bako bikote bat ariko dira eta ligax-
kako partidak Anoetan eta Agina-
gan jokatuko dira. Gipuzkoako

federazioak txapelketarako bi
egoitza behar zituen eta Su-Berri
elkarteak egoitza bateko ardura
hartzea erabaki zuen, modu hone-
tara Anoetako frontoian larunbat
arratsaldetan nesken arteko paleta
partidak ikusteko aukera izango
dute anoetarrek eta inguruko he-
rrietakoek.

Pilotarien emaitzekin, 
«oso gustura»
Elkarteko arduradunak «oso gus-
tura» daude elkarteko neskek
orain arte lortu dituzten emaitze-
kin. «Pilotari bakoitzaren joko
maila ezberdina den arren denek
daukate jokatzeko aukera, azken
batean pilotan arrazoi honengatik
ari baitira: euskal kirol polit eta en-
tretenigarri hau praktikatu eta la-
gunak egin», adierazi dute elkarte-
tik. 

Datuak ez dira nolanahikoak.
2008ko azaroaren 16tik 23ra ospa-
tu zen Trinketeko Munduko Ko-
pan, esaterako, Itsaso Urkizu, Mai-
der Mendizabal eta Nagore Aro-
zenak lorturiko urrezko
dominaren ondoren, Euskal He-
rrira itzuli bezain laster Ezker
Hormako Elkarteen Arteko Gi-
puzkoako Txapelketan parte har-
tu dute, Gipuzkoako txapeldun ge-
ratuaz. Elkarteko neska jubenilei

dagokienean berriz, Ane Arteaga
eta Maitane Aburuzak ezin izan
dute iazko txapela lortu eta aurten-
go Gipuzkoako Txapelketan 4.
postuarekin konformatu behar
izan dute. 

Halaber, nagusi mailako pilota-
riak Euskadiko Txapelketa joka-
tzen ari dira. Lehenengo bi jardu-
naldietako garaipenen ondoren
(Dulantzi 06 – 30 Su-Berri; Su-Be-
rri 30 – 22 Oberena), gogor joka-
tzen ari dira multzoko lehenengo

sailkatuak izatera iristeko helbu-
ruarekin. 

Honetaz gain, Iparraldeko trin-
kete txapelketarekin ere asteburu
honetan hasiko dira. nagusi kate-
goriako pilotariak Euskadiko Txa-
pelketa jokatzen ari dira.

Su-Berrin izena emateko
aukera zabalik
Su-Berri pilota elkarteko zuzen-
daritzak mezua ere igorri nahi izan
du Anoeta edo Tolosaldeko nes-

kentzat , «hauek ere aukera dauka-
tela oraoindik elkartean sartu 
eta gustuko kirol hau praktikatze-
ko». 

Aurtengo denboraldian batez
ere ondorengo helburuak bete
nahi ditu elkarteak: Su-Berriko fe-
deratuei ahalik eta txapelketa
gehienetan parte hartzeko aukera
ematea, euren lehiaketa egutegia
erabakiz; Anoetako frontoia dina-
mizatzea; herritarrei zuzenduriko
partida erakustaldiak antolatzea
eta eurek parte hartzeko ekintza
ezberdinak aurrera eramatea.

›› ASTEBURUKO
PARTIDAK

Euskadiko elkarteen Arteko
Txapelketa ezker horman
]Urtarrilak 30, bihar.Tornosolo-
Su-Berri, 19:00etan, Mallabian.
]Urtarrilak 31, etzi.Su-Berri-Aia-
ra, 11:45ean, Anoetan.

Emakumea Pilotari Irekia
]Urtarrilak 31, etzi.Tijero-Gutie-
rrez / Garmendia-Garayalde,
16:30ean, Anoetan.

Iparraldeko Liga trinketean
]Urtarrilak 31, etzi.Su-Berri, Spuc
1, 16:00etan Modernen (Baiona).

Emakumenzkoen 2. Diario
Vasco saria
]Otsailak 1, igandea.Donostiako
Egian, 11:30etik aurrera: lehen par-
tidan, Elguezabal-Arozena/Espi-
nar-Serre. Bigarren partidan, Et-
chelecu-Argain/Urkizu-Montes.



ONA txartela
egin ahal izango
da herrian
otsailetik
aurrera

Ibarra ›› Asteazken eta
ostiraleetan eskatu daiteke
KZgunean; otsailean goizez
eta martxoan arratsaldez.  

ERREDAKZIOA

Osasun Txartel Elektroniko be-
rria otsailetik aurrrera egin ahal
izango da Ibarran.

Herriko KZgunean egin ahal
izango da, Ibai-Gain 6, behea hel-
bidean; otsailean asteazkenetan
eta ostiraletan 9:00etatik 13:00eta-
ra eta martxoan egun berdinetan
baina 16:00etatik 20:00etara. 

ONA txartelak zerbitzu ugari
eskuratzeko atea zabaltzen duen
giltza unibertsala dela diote Osaki-
detzatik. 16 urtetik gorako edo-
nork egin dezake baldin eta lehe-
nago Osasun Txartel Indibiduala
(OTI) badu. Oso modu errezean
eskura daiteke doan; OTI txartela
eta nortasun-agiri nazionala baka-
rrik aurkeztu behar dira eskaera
orria betetzeko.

Kirol jarduetarako 
diru laguntza epea
IBARRA ] Ibarrako Belabieta kirol-
degiko arduradunek esan 
dutenez, kirol eta bestelako 
elkarte zein kirolariek 2009an
egingo dituzten ohiko eta ez ohiko
jarduetarako diru laguntza eskae-
rak aurkezteko epea otsailaren
28an amaituko da.

Miriam Mendozaren
ipuinak izango dira gaur
IBARRA ]Gaur 17:30etik aurrera
ipuin kontalari saioa izango da Iba-
rrako Benito Izagirre kultur etxean,
hain justu Udal Liburutegiak anto-
latuta. Saioa Miriam Mendoza
ipuin kontalariak egingo du eta 2-
4 urte arteko haurrei zuzenduta
dago. 

Bihar arratsaldean izango
dira odol ateratzeak
BERASTEGI ]Bihar ostirala 18:30ean
aurtengo lehen odol ateratzeak
izango dira Berastegin, Muñagorri
eskolako aretoan, zehazki. Ekime-
naren arduradunek iazko emai-
tzak oso onak izan zirela esan dute
eta aurten ere horrela izatea 
espero dute. 

L Laburrak

Ohiko Plenoa egingo 
dute gaur, 20:30ean
AMEZKETA ]Ohiko Plenoa izango
da gaur 20:30ean Amezketako
Udaletxeko pleno aretoan. Bertan,
besteak beste, UEMAko ordezka-
ria hautatuko dute eta arau berriz-
tatzaileen aldaketa puntualen es-
pedientea eta Palestinaren Aldeko
mozioa onartuko dituzte.

Larrialdiak. ((112)) 
OSASUNA.
Alegialdea.Osasun z.: 943 653212
Anoeta-Alkiza-Hernialde.
Medikua: 943 65 23 39
Asteasu.Medikua: 943 692423
Baliarrain. Medikua: 943 889003 
Berastegi-Elduain. 
Medikua: 943 683361
Bidegoian.Medikua: 943 681134
Ibarraldea. Osasun etxea: 943 672411
Ikaztegieta.Medikua: 943 653329
Irura. Osasun zentroa: 943 690720
Leitza. Osasun z.: 948 510800
Orendain. Medikua: 943 655595
Orexa. Medikua: 943 682228
Tolosa.
Anbulatorioa, larriald:943 461111
San Esteban: 943 006800
Gernikako arbola:943 006900
Amarozko dispen.: 943 672637
Asuncion klinika:943 675799 - 
943 67 53 90 (larrialdiak)
DYA: 943 672536
Gurutze Gorria:943 674888
Villabona.Anbulat.: 943 006970
Zizurkil. Aiztondo zerb: 943 693930
GARRAIOAK.
Renfe:902 24 02 02
Donostiako autobusa:943 361740
Tolosaldea bus: 943 650621
Leitzaran autob.:948 221015
Taxia: 943 670420
Taxia (Leitza): 608 873016
BESTERIK.
Ertzaintza: 943 538820
Tolosa-Udaltzaingoa: 943 675858
Tolargi: 943 650016
Iurramendi egoitza: 943 670325
Tolosa gasa: 943 675320
Alkoholiko anonimoak: 943 248474

TTelefonoak

Aurtengo Elkartearen Eguneko antolatzaileak ahalegin handia egiten ari dira egun osoko festa osatzeko.R.CALVO

Egitarau oparoa osatu dute
Elkartearen Egunerako 
Ibarra ›› Otsailaren 7an
izango da eta umeen tailer
eta jokoekin hasiko da
egitaraua; txiriaren irekiera
19:30ean izango da. 

REBEKA CALVO

Azken urteetan Ibarrako Sendi
Ekintzako Elkartearen Eguna os-
patzeko afari bat antolatu ohi zu-
ten elkartean. «Lau lagun biltzen
ginen, juntakideak gehienetan.
300 bazkidetik gora bagara ere, 20
bat besterik ez ziren gerturatzen,
eta horregatik erabaki dugu Elkar-
tearen Eguna ospatzeko, aurten,
egun osoko festa egitea», azaldu du
Eli Nosellasek, oraindik ere elkar-
teko lehendakaria denak, nahiz eta
segituan egingo duen karguaren
eskualdatzea. 

Elkartearen Eguneko ospakizu-
na, hortaz, afarian eta txiriaren ire-
kieran gorpuzten zen; urte batzue-
tan bertsolariak ere izan ziren afa-
lostean, baita musika pixka bat...
Baina, aurten, elkarteko belaunal-
di aldaketa eta «inflexio puntua»
ere iritsi direnez Elkartearen Egu-
nari beste bultzada bat eman nahi

izan diote. Juntakide berriek, gaz-
teek, hartu dute orain Sendi Ekin-
tza «nolabait ere berziklatzeko»
ardura eta lehen pausoa aurtengo
Elkartearen Eguna indartzea izan
da. 

Otsailak 7
Egun osoko festa antolatu dute,
hortaz, otsailaren 7rako. Batez ere
umeei zuzendutako festa da, nahiz
eta herritar guztiei dagoen zabal-
duta.

Ekintzak 11:00etan hasiko dira.
Plazan karpa bat jarriko dute eta
bertan umeentzako tailerrak eta
jokoan izango dira. «Betiko jokoak
izango dira, orain dela askotik
ikusten ez direnak», esan dute.
Tailerrak eta jokoak 10 urtetik be-
herako umeei zuzenduak dira eta
goiz osoan zehar izango dira. On-
doren, 13:00etan, toka izango da.

Sendi Ekintzak Dantza Eskola-
rekin batera badu Pilota Eskola ere
eta bertako ume gehienek eskaini-
ko dute pilota erakustaldia
16:00etan. Eguraldiak laguntzen
badu udaletxeko paretan ariko
dira eta urtean zehar egiten duten
lana erakutsiko dute. «Beraiei ere
ilusioa egiten die jendaurrean ari-

tzea», esan du elkarteko Lurdes
Oiarzabalek. 

Krosa
Antolatzaileek, era berean, esfor-
tzu handia egiten ari dira krosa an-
tolatzeko. 17:00etan hasiko da eta
Ibarrako zein Tolosako haurrek
har dezakete parte, antolatzaileek
eurek argitu bezala. Lau maila des-
berdinetan banatuko dituzte, adi-
naren arabera eta neskak eta muti-
lak bereizi gabe.

Bi itzuli egongo dira; motza, 400
metrotakoa, eta luzea, 1000 me-
trotakoa, eta plazatik hasiko dira.
2001. eta 2002. urteetan jaiotako-
ek itzuli motza egingo dute. 1999.

eta 2000. urteetan jaiotakoek bi
itzuli motz egin beharko dituze.
1997. eta 1998. urteetako gazteek
itzuli motz bat eta luze bat egin be-
harko dituzte eta 1995. eta 1996. ur-
tean jaiotakoek itzuli motz bat eta
bi luze egin b eharko dituzte.  

Parte-hartzaile guztiek jasoko
dute domina bana eta noski, ira-
bazleek beste saririk ere jasoko
dute. Izen-ematea egun berean
izango da. Sari banaketa eta gero
txokolatea eta bizkotxoa banatuko
dute guztien artean.

19:30ean iritsiko da txiri irekie-
ra. Ekitaldi xume batekin egingo
dute eta txiria irekitzeko ardura
herriko kirolari batek izango du,
nahiz eta oraindik ez duten esango
zein izango den.

Egun osoko festa herri guztira
zabaldu nahi dute, «herriaren alde
lan egiten dugun elkartea gara, eta
beraz, festa ere herri guztiari za-
baldutakoa da», esan du Nosella-
sek. Txiriaren irekiera eta gero
izango den luncha, hala ere, bazki-
deei irekitakoa da bakarrik. 

›› EGITARAUA

Otsail ak 7, larunbata
]11:00.Umeentzako tailerrak
izango dira San Bartolome plazan
jarriko duten karpan. «Betiko» jo-
lasak ere egongo dira. 
]13:00.Toka txapelketa. Bikoteak
ume batek eta gurasoetako batek
osatuko dituzte.
]16:00.Pilota erakustaldia. Sendi
Ekintzaren Pilota Eskolako umeek
hartuko dute parte; eguraldi ona
egiten badu Udaletxeko paretan
ariko dira, bestela, Belabietara igo-
ko dira.
]17:00.Umeen krosa. 
]18:00.Krosaren sari banaketa
eta gero txokolatea eta bizkotxoa
banatuko dute umeen artean. 
]19:30.Txiriaren irekiera. Ondo-
ren luncha egongo da elkarteko
bazkideen artean. 

Krosean umeek egingo duten ibilbidea.HITZA



Iragan urtean bezala, aurten ere mozorroturik irtengo dira jai giroan aresoarrak asteburuan.NAIARA GARZIA

Herri txikien xarmarekin
mozorrotu dituzte bihar
hasiko diren Inauteriak 
Areso ›› Hiru egunetan
zehar leiho eta balkoiak
apaintzeaz gain, 
herritarrak mozorroturik
irtengo dira kalera.

ASIER IMAZ

Atsedenaldirik gabe Inauteri giro-
ak Areson edukiko du jarraipena
asteburuan. Leitzan herenegun
amaitu baldin baziren 2009ko
Ihoteak, nahiz eta atzo mozorro-
dunak oraindik kalean ibili, bihar
Areson hasiko dira, igandean
amaitzeko. 

Mozorrotu eta apaindu
Antolatzaileek herritarrei mozo-
rrotzeko eskatu diete. Horretaz
gain, etxeetako leiho eta balkoiak
apaintzeko deialdia zabaldu dute,

Inauterietan Inauteri kolorea izan
dezan Aresok. 

Helburu horrekin osatu dute
hiru egunetarako egitarau oparoa.
Bertan adin guztiko jendearentzat

antolatu dituzte ekitaldiak, goize-
tik gauera. Kalejira batekin hasiko
dute jaia eskolako haur eta guraso-
ek bihar 15:00etan. Ondoren, txo-
kolatada, afaria...

@ Paperezko edizioa. Sartu
TOLOSALDEKO ETALEITZALDE-

KOHITZA-ren webgunean. Pape-
rezko edizioa jartzen duen puntuan
klik egin xaguarekin eta egunka-
rian agertzen diren albisteak ber-
tan aurkituko dituzu. Eguneroko
berriak sarean ikusteaz gain, albis-
te hauen inguruan daukazun iri-
tzia, gomendioa edota kritika idaz-
teko aukera eskaintzen dizu gure
webguneak. Horretaz gain, irakur-
leek idatzia irakurtzeko aukera ere
eskaintzen dizu Paperezko edizioa
atalak.

www.tolosaldekohitza.info

Etxerat: «2008an
estatuek errekorra
hautsi egin dute»
Politika ›› Tolosaldeko 
eta Leitzaldeko Etxeratek
hilabeteko azken ostiralean
elkarretaratzeak antolatu
ditu ohiko herrietan.

A. IMAZ

Bi eskualdeetan elkarretaratzeak
egingo ditu Etxeratek gaur eta
bihar ohiko ordu eta lekuetan.

Azken ostiraleko ekimenean
2008ko balantzearen berri eman-
go dute, besteak beste. 

Urtarrilaren 12az geroztik gose
greban dagoen Jon Lizarribar eus-
kal presoaren egoera ere salatuko
dute.

«Marka tristea»
Etxeraten esanetan iragan urtean
estatuek «errekorra hautsi» zuten:
«Frankismo garaitik sekula egon
den preso politikoen kopururik al-
tuenera ailegatu baikara. Urtea,
764 euskal preso politikorekin itxi
genuen».  

2008ko balantzea egiterakoan
«sakabanaketak», «gaixotasun
sendaezinak» eta «bizi osorako es-
petxe zigorrak» aipatu ditu Etxe-
ratek, «krudelkeriaren areago-
tzea» frogatzeko: «764 euskal pre-
so politiko 89 espetxetan,
hauetatik 15 bakarrik Euskal He-
rrian. Honek guztiak sekulako
arriskua dakar; 2008an, kaltetuez
gain 10 zauritu utzi zituzten 20 is-
tripu izan ziren. Kostu ekonomi-
koa ere itzela da senideentzat: ur-
tean orohar familia bakoitzaren-
tzat 17.000.000 eurokoa,
pezetetan ia hiru milioikoa. Gaixo-

tasun larri eta sendaezinak dituz-
ten 10 euskal preso politiko espe-
txean daude eta beste hiru, etxean
diren arren, espetxeratze arindu
egoeran daude. Gure lagun eta se-
nideak suntsitze nahi horretan,
Espainiak beste tresna bat ere jarri
du abian, bizi osorako zigorraren
aplikazioa: 2008an 14 presori apli-
katu zieten».

«Ez dute lortuko»
Euskal Errepresaliatu Politikoen
Senitartekoek hainbat komunika-
bide eta politikoen jarrera salatu
du: «Hedabide batzuen atzetik
dauden interes politikoak medio,
euskal preso politikoen senideok
2008an bizi behar izan dugun ego-
era latzaren argazkia ikusezin bila-
katu nahi izan dute. Egunero giza
eskubidetaz hitz egiten duten ho-
riei berriz zera esan nahi diegu: be-
raien eginkizuna dela oinarrizko
eskubideen defentsan aritzea, eta
ez soilik adierazpen ponpoxoak
egitea, baizik eta ekintzetara pasa-
tzea. Eta hori exijitu nahi diegu po-
litikariei. Konpromiso zehatzak
har ditzatela gure senide euskal
errepresaliatuen oinarrizko esku-
bideen defentsan ». 

Azkenik mobilizazioetan parte
hartzeko deia luzatu du Etxeratek;
«izan ere, 2008a urte krudela izan
den arren, gure senide eta lagunen
aurkako politikak gogortu diren
arren eta euskal preso politikoak
pertsona modura suntsitzen saia-
tu diren arren, ez dute lortu. Beraz,
euskal gizartea orain arte bezala
astero antolatzen diren mobiliza-
zio guztietan parte hartzera ani-
matzen dugu». 

›› ELKARRETARATZEAK

Urtarrilak 29, gaur
]Leaburu-Txarama. 20:00etan.

Urtarrilak 30, bihar
]Aduna. 20:00etan.
]Alegia. 19:30ean.
]Amezketa. 19:30ean.
]Anoeta. 19:30ean.

]Asteasu. 20:00etan.
] Ibarra. 19:30ean.
] Ikaztegieta. 20:30ean.
]Leitza. 20:00etan.
]Lizartza. 20:00etan.
]Tolosa. 19:30ean.
]Villabona. 20:00etan.
]Zizurkil. 20:00etan.

Oria elkartearen
zozketaren azken sarituak
VILLABONA ]Oria Merkatarien El-
karteak Gabonetan egindako zoz-
ketaren azken hiru sarituak jakina-
razi ditu. Ondorengoak dira: 6.178
zenbakiarekin Mari Karmen Iras-
tortza billabonatarra, 10.000 zen-
bakiarekin Mari Asun Otegi astea-
suarra eta 4539 zenbakia Maria
Angeles Arizkorreta billabonata-
rra izan dira sarituak.

Behar-Zanako Esnaola
Trinketeko finalean
IRURA ]Behar-Zan elkarteko Jon
Ander Esnaola pilotariak bihar jo-
katuko du, 20:00etan, Irurako
Trinketean Gipuzkoako Txapelke-
tako finala. Urnietako elkartearen
aurka jokatuko du Esnaolak eskuz
banaka nagusien mailan. Aurreko
larunbatean eguraldiarengatik
atzeratu egin zen bihar jokatuko
den finala. 

L Laburrak

›› EGITARAUA

Urtarrilak 30, bihar
]15:00.Eskolako haurrak eta gu-
rasoak kalejiran aterako dira he-
rrian barrena eta ondoren txokola-
tada izango dute. 
]Gauean.Lagun Arteak afaria
Pake-toki elkartean.

Urtarrilak 31, etzi
]Goizean.Eskea baserrietan Kol-
dok lagunduta.
]17:00.Mozorroak kalera atera-
ko dira.
]18:00.Dantzaldia Koldore-
kin plazan eta Guraso Elkarteak

arratsaldekoa eskainiko dute ber-
tan.
]21:00.Herri afaria Elkartean La-
gun Arteak antolatuta. Ondoren
dantzaldia Koldorekin.

Otsailak 1, igandea
]Goizean.Eskea egingo da herri-
ko etxeetan, herriko trikitilariek la-
gunduta.
]17:00.Gorringo taldearen an-
tzerki ikusgarria eskolako gimna-
sioan.
]Ondoren.Herriko trikitilarien
emanaldia trinketean.



Deialdiak
]Aduna. Asvinenea Kultur Elkar-
teak III. Poltsikoko Antzerki Lehia-
keta antolatu du profesional zein
amateurrentzat. Informazioa eta
izen-ematea, www.asvinenea.com
webgunean.
]Amezketa. Amezketako ikasto-
lan ibili zirenek elkartzeko asmoa
dute, andereño izan ziren Maritxu,
Joxepi eta Kororekin Behartzana
jatetxean bazkari bat eginez. Ha-
rremanetan jartzeko telefono zen-
baki hauetara: 943 65 05 99
(Arantxa), 669 47 94 93 (Jose-
ba), 943 24 00 21 (Itxaso).
]Berastegi.  Bihar, aurtengo 
lehen odol ateratzeak egingo di-
tuzte, Muñagorri eskolako aretoan
18:30ean hasita.
] Ibarra. Alurr Dantza Taldeak 
Sua ikuskizun berria aurkeztuko du
urtarrilaren 30ean, 22:00etan, Be-
labieta kiroldegian, Uzturpe Ikas-
tolak antolatu duen Kultur Astea-
ren barruan. Sarrerak salgai daude
Uzturpe Ikastolan, Karlatz eta 
Zubiaurre tabernetan eta 
Tolosako Raku eta Orbela taber-
natan.
]Tolosa. Larunbat honetan 
Tolosa Kantari ekimena izango da.
Horretarako entsegua egingo 
dute gaur Kultur Etxeko 
lehenengo solairuan 20:00etan
Evaristo Elduaien eta bere lagun-
tzaileen gidaritzapean. Besteak
beste, Inauterietako abestiak 
banatuko dituzte doazenen arte-
an.
]Tolosa. Inauterietarako karroza
eta konpartsetan izena eman dai-
teke Kultur Etxen 10:00etatik
13:00etara eta 17:00etatik
19:00etara.
]Tolosa. Veleta-Aiz Orratz elkar-
teak 75 urte beteko ditu aurten.
Argazki zahar eta berrien erakus-
keta ari da prestatzen eta horreta-
rako materiala biltzen ari dira. Baz-
kideek, bazkide ohiek eta zerbait

dutenek, elkartera eraman deza-
kete. Informazioa 655 738739 te-
lefono zenbakian.
]Tolosaldea. Sahararen aldeko
Euskal Karabana, Piztu Itxaropena
lelopean. Eskualdean, Tolosaldea
Sahararekin elkartea ari da aurrera
eramaten janari bilketa: arroza, le-
kaleak, pasta, hegaluzea oliotan,
sardinak oliotan, azukrea eta kon-
presak. Gaur izango da janaria
emateko azken eguna.

Kirolak
]Asteasu. Otsailaren 7 eta 8rako
eski irteera antolatu du Sagain
mendi taldeak Luz Ardiden-era.

Informazioa, www.sagain.org hel-
bidean.

Ikastaroak
]Tolosa. Nafarroako Aurrezki Ku-
txan (Rondilla, Triangulo)
17:30ean didgeridoo soinu tresna
aborigen australiarra ikasteko kla-
sea emango du Iban Nikolai ira-
kasleak. Doan.

Zinema
]Tolosa. Rios y mareas filma
emango dute Leidor aretoan
19:15ean eta 21:45ean, zine-foru-
mean.
]Tolosa.  BiharLa ola filma 

emango dute Leidor aretoan
22:30ean. Etzi, El intercambio filma
19:30ean.

Erakusketak
]Alegia. Marce Tenaren begiei
buruzko margolanak ikusgai aste-
artetik igandera bitarte Jubilatuen
tabernan. Bizi-biziak eta denetan
begia da jorratzen duen gaia.
]Tolosa.  Jose Enrique Ceberioren
olio-lanak eta akuarelak ikus dai-
tezke Itaie tabernan.
]Tolosa.  Ana Jesus Ansorena to-
losarraren buztin egosi artelanak
ikusgai Lanbroa tabernan.
]Tolosa.  Juan Jose Agirre tolosa-

rraren margolan erakusketa Aran-
buru Jauregian.
]Amasa.  Egoitz Bengoetxeak eta
Gorka Lopezek Alpeetan aterata-
ko argazkien erakusketa Amasako
Kultur Etxean, Alpeetako argiekin
jolastuz izenburupean.

›› GUARDIAKO FARMAZIAK
]Tolosa. Azpiroz, L. Amarotz au-
zoa, 9. 943 675118  .
]Leitza. Plaza, M.T. Elbarren, 36.
112.

HITZAK ez du bere gain hartzen
egunkarien adierazitako esanen
eta iritzien erantzunkizunik.

AAgenda

AAgurrak

‹‹ Goiza Arratsaldea Tenperatura Bihar
2009-01-29

Eguraldia

›› 14°›› 8°

GOIZA OSTARTEAK
ARRATS.OSTARTEAK
BEROENA 15°
HOTZENA 8°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Noelia Lataburu
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Iñigo Terradillos. Kudeatzailea: Jon Mujika.
Publizitatea: 661 678 818 tolosaldean_publi@tolosaldekohitza.info.
Tolosa: 687 410 082-687 410 033. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 032. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Albiztur, Alegia, Alkiza, Altzo,
Amezketa, Anoeta, Areso, Asteasu, Baliarrain, Belauntza, Berastegi, Berrobi, Elduain,
Gaztelu, Ibarra, Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile

Urte askoan! 
Nekane eta Jokin! (Anoeta).

Bost  urtez zu zaitugu
alaitasun altzo,
eta zure izebak

zenbat zitun atzo?

Urte askoan! 
Aitziber Etxabe Vitoria (Tolosa).
Atzo 5 urte. Zorionak familiaren
partetik.

Urte askoan! 
Eguzki. 

Gaur 8 urte. Muxu bat 
etxekoen partetik.


